
Zabalette, Gaigne eta Ibarrondoren obra bana
estreinatuko du EOSek, etzi, Donostian,
‘Laboari oihartzun: _soinu—distirak’ kontzertuan

Juan Luis Zabala Donostia

Musika garaikidearen inguruan
interes handia izan zuen beti Mi-
kel Laboak, eta gertutik jarraitu

 zituen Euskal Herriko musikagi-

leen lanak eta ibilbideak, haieta-
ko batzuekin harreman estua iza-
teaz gain. Euskal Herriko musi-

- kagile garaikideek ere interes

handia izan dute, aspalditik, Mi-
kel Laboaren musikan, eta haren
eragina jaso dute. Elkarrekiko in-
teres eta harreman horien isla eta

fruitu izango daneurri batean La-

boari oihartzun: soinu distirak
kontzertua, etzi, abenduak 12,
20:00etan, Euskadiko Orkestra
Sinfonikoaren Donostiako Mira-
mon auzoko egoitzan. Arturo Ta-
mayok zuzenduta eta Easo Esko-

laniako tipleen laguntzarekin, .

Euskadiko Orkestra Sinfonikoak
Peio Zabalette, Pascal Gaigne eta
Felix Ibarrondo musikagileek La-
boaren omenez sortutako obra.
bana estreinatuko du emanaldi
horretan, Mikel Laboaren Gerni-
ka - Lekeitio 4-ren bertsio sinfo-
nikoa emateaz gain, Ramon Laz-

* kanoren orkestrazioarekin. EHU-

ko Mikel Laboa Katedraren en-
karguz sortu dituzte obrak musi-
kagileek, eta kontzertua EOSek
eta Musikagileak elkarteak anto-
latu dute. Sarrera doan izango da,
aretoko aulki guztiak bete arte.
Laboari oihartzun proiektua

. EHUko Laboa katedraren sorre-

rarekin batera jarrizen abian, ka-
tedra horren zuzendari Juan Kruz
Igerabidek azaldu duenez. Kate-
drak Euskal Herriko 11 musikagi-
lerieskatu zien Laboa oinarrituta-

ko obra bana sortzeko; horietako

zazpi ensemblerakoak eta gaine-
rako laurak orkestrarakoak. Aur-
ten ensemblerako lau lan estrei-

~ natu dira dagoeneko —Ramon

Lazkano, Maria Eugenia Ruc, Zu-
rifie Fernandez Gerenabarrena
eta Gabriel Erkorekarenak zehaz-
ki—; etzi, esan bezala, orkestrara-
ko hiru estreinatuko dira —Ra-
mon Lazkanoren orkestrazioaz
gain—; eta gainerakoak 2015eko

udazkenean estreinatuko dira.

«Euskal kulturari musika ziklo

bat eskaini nahi diogu, eta hura
programatu nahi duten erakun-

deen eta elkarte kulturalen esku’

utzi>», adierazi du Igerabidek.
Katedrak egindako enkargua-
ren espirituarijarraituz, Mikel La-
boa abiapuntu hartuta baina era-
bateko askatasunean osatuta sor-
tu dituzte beren lanak Zabalettek,
Gaignek eta Ibarrondok, eta gisa
berean jokatu du Lazkanok Labo-
aren Gernika - Lekeitio 4-ren or-
kestratzerakoan.

Peio Zabalettek Negu izpiak -

sortu du Mikel Laboa katedraren

enkarguari erantzuteko, Laboak

kantatu eta ezagutarazitako Xoxo
beltza kantu herrikoi «sinple eta
sakona» eta haren hitzak oinarri-
tzat hartuz: «Xoxo beltz bat ba-
nuen / kaiolan sartua / Egun batez
neguen / hil zen gixajua / Lurpian
sartu nuen / zelaian xokuan /
Eguna argitzen deni(a)n / xolu
hartan, xoluhartan / xoxuen kan-
tua». Laboaren obran maiz ager-
tzen diren bigai ageridira hitzho-
rietan, negua eta txoriak, Zabale-

©

Euskal kulturari musika
ziklo bat eskaini nahi
diogu, eta hura
programatu nahi _
dutenen esku utzi»

JuanKruzigerabide
Mikel Laboa katedraren zuzendaria

«Orkestrentzako
garrantzitsua da aurre
egitea azkenaldian
sortutako lanei, espiritu
bizi bati eusteko»

Arturo Tamayo
Orkestra zuzendaria

ttek azaldu duenez, eta gaur egun
xoxo0 beltza Mikel Laboaren me-
taforatzat ere har daiteke, hilik
den arren «haren espiritua eta
haren boza> bizirik daudelako
haren musika entzuten dutenen-
gan. Xoxo beltza-k ez ezik, Haika

Arturo Tamayo, atzo, Euskadiko Orkestra Sinfonikoarekin egindako entseguan. JUAN CARLOS RUIZ/ ARGAZKI PRESS

mutil kantu herrikoiak ere badu
itzalik Zabalettek sortu duen la-
nean. - b

Pascal Gaignek Laboaren «al-
derdi esperimentalena» hartu du
abiapuntutzat Hypnos Variation
sortzerakoan, eta bereziki Mikel
Laboaren lekeitio-en «hipnotis-
moari» erreparatu dio. «Baina ez
da inondik erebertsio edo kon-
ponketabat, sorkuntza librea bai-
zik>, ohartarazi du.

Ibarrondoren ohiko joera

Felix Ibarrondok ez zuen atzo EO-
Sen Donostiako egoitzan eginda-
ko aurkezpenean parte hartzerik
izan, eta Ramon Lazkanok eman
zuen haren obraren berri. «Iba-
rrondoren lan tipikoa da, indar
eta erritmo handikoa, oso dina-
mikoa, 0so exijentzia maila altu-
koa musikarientzat, eman daite-
keenaren mugan>. Bafia nik...du

~ izenburu EOSek etzi estreinatuko

duen Ibarrondoren lanak.
Marisol Bastidak, Mikel Laboa-

ren alargunak, kontzertuan, ha-

ren omenezko lanez gain, Mikel

Laboaren pieza bat jotzea ere ko- -

meniko zela pentsatu zuen, eta,
ideia hori ontzat emanik, erabaki
zuten Gernika - Lekeitio 4 ere
programan sartzea, Ramon Laz-
kanok egindako orkestrazioare-
kin. «Bertsio instrumental sinfo-
nikoa izango da, ahotsik gabe-

- koa», iragarri du Lazkanok. «La-
boaren musika giro sinfonikora

eraman dut, baina ahalik eta mo-
duliteralenean. Ez da inondik ere

‘konposizio lan bat, nik ez baitut

parte hartu ez harmonietan, ez
notetan, ezta Laboak ezarritako
denboran ere>. /

«Gisa honetako ekimenak,

kontzertu honen modukoak,

" funtsezkoak dira herri baten bizi-

tzaintelektual eta artistikoaren-
tzat», Arturo Tamayo orkestra
zuzendariaren ustez. «Uste dut
errepertorio garaikidea zaindu
egin behar dela, eta garrantzitsua
dela hura aurkezteko modua ere.
Orkestrentzako garrantzitsua da
etengabe aurre egitea azkenal-
dian sortutako lanei, espiritu bizi
bati eusteko, abenturazko espiri-
tubati>».

Etziko kontzertuan «perfek-
ziora ahalik eta gehien hurbil-
tzea» izango da orkestraren zere-
gina, Tamayoren ustez. «Lehen
emanaldi batean zaila da perfek-
ziora asko hurbiltzea, obraren es-
perientzia falta delako. Ez da gau-

za bera obra bat hirugarren edo-

laugarren aldiz jotzea, eta estrei-
nakoz jotzea. Baina uste dut ba-
daukagula nahitaez iritsi beha-
rreko gutxieneko bikaintasun
mailabat>».

